
Resumo: O artigo valora as principais achegas realizadas polo Cumio do Clima de Paris, analiza a posi-
cién dos paises principais emisores — a China, os Estados Unidos, a Unién Europea, a India, Rusia, o Brasil,
Indonesia e o Xapdon-, responsables conxuntamente das duas terceiras partes das emisiéns mundiais, e
reflexiona sobre as claves dunha estratexia de saida da crise do clima. Nesa direccién formula tres ideas
forza. A primeira, o cambio climatico é un problema de seguridade mundial e, en consecuencia, sitGase
no corazén das high politics. A segunda, s6 seré posible reconducilo se se produce unha descarbonizacion
acelerada e masiva do sistema enerxético mundial. Para iso é imprescindible proceder a unha phase out
do carbdon no horizonte de 2030. A terceira refirese ao liderado do proceso. O artigo defende que a
tarefa histérica de liderar a gran transformacién da enerxia que permita reconducir a crise do clima lles
corresponde as tres maiores economias mundiais: a Unién Europea, os Estados Unidos e a China. Mais ala
das incertezas derivadas do sistema politico dos Estados Unidos coa vitoria das posicions negacionistas
nas eleccions presidenciais de 2016, o artigo defende que esas tres grandes economias estdn chamadas a
protagonizar e dirixir a comunidade internacional na saida & crise do clima.

Palabras clave: Acordo de Paris, grandes emisores, problema de seguridade, descarbonizacion, estra-
texia de saida, liderado.

Resumen: El articulo valora las principales aportaciones realizadas por la Cumbre del Clima de Paris,
analiza la posicién de los paises principales emisores —China, Estados Unidos, la Unién Europea, India,
Rusia, Brasil, Indonesia y Japon-, responsables conjuntamente de las dos terceras partes de las emisiones
mundiales, y reflexiona sobre las claves de una estrategia de salida de la crisis del clima. En esa direccion
plantea tres ideas fuerza. La primera, el cambio climético es un problema de seguridad mundial y, en
consecuencia, se sitGa en el corazén de las high politics. La segunda, sélo sera posible reconducirlo si se
produce una descarbonizacion acelerada y masiva del sistema energético mundial. Para ello es impres-
cindible proceder a una phase out del carbén en el horizonte de 2030. La tercera se refiere al liderazgo
del proceso. El articulo defiende que la tarea histérica de liderar la gran transformacién de la energia

que permita reconducir la crisis del clima corresponde a las tres mayores economias mundiales: la Unién
Europea, Estados Unidos y China. Mas alla de las incertidumbres derivadas del sistema politico de los
Estados Unidos con la victoria de las posiciones negacionistas en las elecciones presidenciales de 2016, el
articulo defiende que esas tres grandes economias estan llamadas a protagonizar y dirigir a la comunidad
internacional en la salida a la crisis del clima.

Palabras clave: Acuerdo de Paris, grandes emisores, problema de seguridad, descarbonizacién, estra-
tegia de salida, liderazgo.

Abstract: The article presents the most important achievements of the Paris Agreement, analyses the
position of the big emitters —China, USA, the European Union, India, Russia, Brazil, Indonesia and Japan—
and discuss several ideas to set up a successful strategy to avoid the worst of the climate crisis. First of all,
it defends to frame the climate crisis as a global security threat and therefore to consider it belongs to the
so call high politics field. Secondly, to argue that only a process of radical decarbonisation of the energy
system can avoid the 2°C threshold. In that direction it is crucial a phase out of coal from the global
energy system before 2030. Finally, the article argues that China, the European Union and the USA (even
though in a short term perspective the position of the USA government it goes in the opposite direction),
are the only three big economic and political powers able to take the global responsibility to guide the
international community.

Key words: The Paris Agreement, big emitters, global security threat, decarbonisation, leadership, suc-
cessful strategy.

Sumario: 1 Introducién. 2 A crise do clima e o Acordo de Paris. 3 Os grandes emisores. 4 Elementos para
unha estratexia de saida. 5 Bibliografia.

1 INTRODUCION

O Cumio do Clima de Paris representa a resposta politica da comunidade internacional &
crise do cambio climatico. O obxectivo estratéxico quedou definido: evitar que a temperatura
media da atmosfera se eleve por enriba dos 2°C e, se é posible, que non supere un incremen-
to de 1,5°C (sobre a existente nos tempos preindustriais). Os plans nacionais de mitigacién
presentados por mais de 180 gobernos ante as Naciéns Unidas non son ainda suficientes
para garantir ese obxectivo. Cémpre reflexionar sobre a estratexia que faga posible alcanzar
o obxectivo do Acordo de Paris. As paxinas que aqui se presentan pretenden contribuir a ese
debate.

2 A CRISE DO CLIMA E O ACORDO DE PARIS

A alteracién do clima da Terra é a proba mais evidente de que o Homo sapiens se converteu
nunha forza ecoléxica capaz de modificar algtns dos ciclos bioxeoquimicos asociados & evolu-
cién da vida no planeta, neste caso o ciclo do carbono. A causa directa da alteracién do clima
foi a masiva emisién de gases de efecto invernadoiro desde a Revolucién Industrial e o conse-
guinte incremento da sta concentracién na atmosfera. Entre 1750 e 2010, as emisiéns totais
alcanzaron a cifra de 2.585.000 milléns de toneladas de CO, equivalente (IPCC, 2013; 2014).

Os cambios climéticos foron frecuentes na historia da Terra. Non obstante, o que esta a
ter lugar na actualidade desenvélvese a unha velocidade moi superior aos que aconteceron
por causas naturais no pasado. A alteracién do clima xa provocou unha importante regresion
nos glaciares de montafa; afectou & dispofibilidade de auga doce en numerosas rexiéns, en
especial na Africa subsahariana e Oriente Medio; comezou a alterar as zonas climaticas; cau-
sou un importante incremento de eventos extremos, como vagas de calor, secas, furacéns e
incendios; orixinou unha dréstica diminucién da extensién de xeo do Artico durante os meses
de veran; degradou a calidade dos ecosistemas de coral; aumentou o nivel do mar; xerou

unha forte presién adicional sobre a biodiversidade, etcétera. Estes impactos estan relacio-
nados cun incremento da temperatura media da atmosfera de 1,02°C respecto aos tempos
preindustriais (Hansen, 2009).

A Terra quentouse 1,02°C desde 1880. A temperatura é xa, ou esta preto de selo, a mais
elevada no actual periodo interglacial que comezou hai doce mil anos. As emisiéns de gases
de efecto invernadoiro estiveron correlacionadas co incremento demogréfico e o desenvol-
vemento econémico, xa que o sistema enerxético que soportou ambos os dous procesos se
baseou na combustién de carbdn, petréleo e gas. O ciclo vital das numerosas infraestruturas
vinculadas aos combustibles fésiles implica que as emisiéns continuaran ainda durante varias
décadas. Outras dinamicas xeran inercias engadidas. Asi, o incremento da poboacién e da
renda media per capita aumenta a demanda de enerxia, o que no actual sistema econémico
baseado nun 80% nos combustibles fésiles significa, case sempre, aumentar as emisions.

Os impactos ambientais, econémicos e sociais do cambio climatico son moi numerosos.
Agora ben, o perigo mais grave é que se produza unha alteracién irreversible no clima. O
sistema climatico non é lineal, senén que é un sistema complexo con diversos efectos de
retroalimentacion positiva que poderian quedar féra de control se a temperatura superase o
limiar de seguridade dos 2°C. Nese escenario, o efecto albedo dos xeos do Artico desapare-
cerd a medida que se fundan os seus xeos, e as augas escuras que os substitien absorberan
cada vez mais calor en lugar de reflectilo & atmosfera. Asi mesmo, inmensas cantidades de
carbono e de metano retidas no permafrost (capa de xeo permanente nos niveis superficiais
do solo das rexiéns moi frias ou periglaciares) quedaran liberadas. Esas dinamicas, unha vez
activadas, xeraran bucles de retroalimentacion positiva que conduciran o clima a un territorio
hostil para a humanidade e a diversidade biol6xica. O metano é particularmente problema-
tico porque, a nivel molecular, é un gas de efecto invernadoiro vinte veces mais potente que
o diéxido de carbono e hai moito metano atrapado en compostos chamados clatratos, que
son basicamente cristais de xeo con metano no seu interior, localizados baixo o permafrost
e baixo mares pouco profundos. O potencial para que se produza unha retroalimentacion
positiva ao enviar o dito gas & atmosfera procedente do permafrost do Circulo Polar Artico é
elevado e preocupante.

Malia o crecemento das fontes de enerxia de baixas emisidns de carbono, os combustibles
fésiles predominan no mix enerxético, apoiados por subvenciéns que alcanzaron un valor,
segundo estimaciéns da Axencia Internacional da Enerxia, de 550.000 milléns de délares en
2013, unha cantidade catro veces maior que as que recibiron as enerxias renovables ese ano.
Nese sentido, os datos que evidencian o fracaso na contencién das emisiéns son inapelables
(ver taboa 1): as emisidns totais de gases de efecto invernadoiro no ano de referencia, 1990,
sumaron 38.232 milléns de toneladas de CO, equivalente. Entre 1990 e 2012, contando xa
coa Convencién Marco das Naciéns Unidas sobre o Cambio Climético e o Protocolo de Kyoto,
as emisions totais incrementaronse o 40 %.

Nese marco de referencia, hai que situar a importancia decisiva do Acordo de Paris. O 12
de decembro de 2015, 195 Estados nacionais e mais a Unién Europea, reunidos na capital
de Francia na 21.* Conferencia das Partes da Convencién Marco das Naciéns Unidas sobre o
Cambio Climatico, aprobaron o Acordo de Paris. O documento, xa ratificado, representa a
primeira resposta de caracter universal ao cambio climatico, ao incluir de forma conxunta as
nacions desenvolvidas, as emerxentes e as que se atopan en vias de desenvolvemento. O seu
obxectivo a longo prazo —conseguir que o incremento medio da temperatura non supere o

limiar dos 1,5°C ou 2°C- enviou un importante sinal aos investidores nacionais e internacio-
nais acerca da inevitable transiciéon enerxética a que estamos abocados.

Os compromisos nacionais de mitigacion de emisiéns son a base substancial do acordo. A
avaliacién dos mencionados plans realizada polas Naciéns Unidas' semanas antes do cumio
presentou ddas conclusiéns. Primeira: se os mencionados plans son debidamente desenvolvi-
dos, a traxectoria das emisions globais cofiecera unha importante desviacién respecto & que
prevaleceu entre 1990 e 20152. Segunda: as medidas de mitigacién previstas nos INDC son
insuficientes para garantir o limiar de seguridade dos 2°C, e moito menos de 1,5°C3.

A importancia do Acordo de Paris reside nos seguintes elementos. En primeiro lugar, non
s6 reafirmou o obxectivo a longo prazo de evitar un incremento da temperatura media da
atmosfera superior a 2°C, senén que o reconverteu noutro mais ambicioso. Asi, o artigo 2 do
acordo di: «Manter o incremento da temperatura media ben por debaixo dos 2°C respecto
aos tempos preindustriais e realizar esforzos para limitalo a 1,5 °C sobre os tempos industriais,
recofiecendo que iso significaria reducir de xeito significativo os riscos e impactos do cambio
climatico». O obxectivo de limitar o incremento da temperatura a 1,5°C responde & presién
realizada polas naciéns mais vulnerables aos impactos do cambio climatico, en especial os
estados-illa, para os cales a subida do nivel do mar significa unha ameaza existencial. Malia
que no presente pareza un obxectivo case inalcanzable, o feito de que figure no documento
vinculante do acordo sup6n un mandato politico de gran relevancia para o futuro.

En segundo lugar, prevé e articula un proceso dindmico de mellora dos compromi-
sos nacionais de xeito que, considerados de forma conxunta, se vaian achegando a unha
traxectoria de emisions compatible co obxectivo a longo prazo arriba mencionado. Con esa
intencién, desenvolveranse cumios politicos ao mais alto nivel cada cinco anos. En terceiro
lugar, a adaptacién recibe unha extraordinaria relevancia. E considerada un reto global que
lles afecta a todas as nacidns, con dimensions locais, nacionais e rexionais. En cuarto lugar,
o documento é sensible & demandas e necesidades dos paises en vias de desenvolvemen-
to, en especial as dos mais pobres e vulnerables aos impactos derivados da alteracion do
clima. Eles seran os principais destinatarios dos recursos financeiros (100.000 milléns de
délares anuais, que se incrementaran a partir do ano 2025) mobilizados polos paises ricos,
asi como doutras relevantes iniciativas postas en marcha. Finalmente, o acordo tera caracter
vinculante tras recibir a ratificacion de 55 paises que representen polo menos o 55 % das
emisiéns mundiais.

3 0S GRANDES EMISORES

O cambio climatico € un problema universal nas sGas causas e nas sdas consecuencias.
Agora ben, as dias terceiras partes das emisions mundiais de gases de efecto invernadoiro
son responsabilidade de sete paises e mais a Unién Europea —a China, os Estados Unidos, a
Unién Europea, a India, Rusia, o Brasil, Indonesia e o Xapén-. As stas posiciéns xeopoliticas e
as sUas politicas enerxéticas definiran, en boa medida, o marco de referencia en que tera lugar
(ou fracasard) a reconducién da crise climatica ao longo da primeira metade do século XXI.

Taboa 1. Grandes emisores. Evolucién das emisiéons GEI, 1990-2012 (MtCO, eq.)

1990 1995 2000 2005 2010 2012 % 2012
China 3.893 5.042 5.082 7.803 11.183 12.454 23,3
Estados Unidos 6.136 6.365 6.969 7.182 6.713 6.343 11,8
UE-28 5.637 5.292 5.103 5.164 4.834 4.681 8,7
India 1.387 1.652 1.885 2117 2.771 3.003 5,6
Brasil 1.606 1.574 1.223 2.386 2.902 2.989 5,6
Rusia 3.594 2.645 2.771 2.527 2.603 2.803 52
Xapén 1.305 1.422 1.406 1.440 1.350 1.479 2,8
Indonesia 1.165 1.316 622 1.171 745 780 1,5
Mundo 38.232 39.040 40.563 47.216 50.911 53.526 100,0

Fonte: Elaboracién propia con datos do Joint Research Center.
EDGAR (Emission Database for Global Atmospheric Research, 2016), Unién Europea.

Taboa 2. Grandes emisores. Evolucién das emisions GEI per capita, 1990-2012 (tCO, eq.)

1990 | 1995 | 2000 | 2005 | 2010 | 2012
China 3,34 4,07 3,97 5,92 8,22 9,04
Estados Unidos 2411 | 23,75| 24,49 | 2409| 21,50 19,98
UE-28 — — — — — —
India 1,60 1,73 1,81 1,88 2,30 2,43
Brasil 10,73 9,73 701 | 12,82| 1487 | 1505
Rusia 2426 | 17,80 | 1888 | 17,56| 1813 | 19,58
Xapén 1067 | 11,42 11,19 | 11,34| 1060 | 11,62
Indonesia 6,52 6,78 2,98 5,22 3,09 3,16
Alemana 1561 | 13,61 | 1217| 11,70| 11,42 11,49
Francia 9,76 9,36 9,46 9,07 8,42 7,81
Reino Unido 13,58 | 12,56 | 11,43 | 10,93 9,82 9,33

Fonte: Elaboracién propia con datos do Joint Research Center.
EDGAR (Emission Database for Global Atmospheric Research, 2016), Unién Europea.

China

O cumio bilateral en Pequin entre os presidentes da China e dos Estados Unidos a finais de
2014 permitiu desbloquear a diplomacia climatica internacional tras dias décadas de desen-
contros e sentar as bases para o éxito do Cumio do Clima de Paris. O bloqueo entre 1994 (ano
en que entrou en vigor a Convencion Marco das Naciéns Unidas sobre o Cambio Climatico) e
2014 debe ser analizado e comprendido no seu contexto xeopolitico mais amplo. Durante ese
tempo, a posicién da China cara ao uso das enerxias fésiles e, en consecuencia, cara ao cam-
bio climatico formaba parte dunha estratexia global en que as stas prioridades eran o desen-
volvemento econémico, a eliminacién da pobreza, a estabilidade social, a consolidacién da
sia posicién internacional e a conservacion da lexitimidade do partido Gnico. A sta posicién
cara ao cambio climético na area internacional pivotaba sobre o concepto “gafiar tempo”,
evitar que as consideracions climaticas se interpuxesen no seu despegue econémico-industrial
baseado nun modelo enerxético centrado no uso do carbén.

O plan nacional presentado pola China as Naciéns Unidas ante o Cumio do Clima de Paris
recolle os seguintes obxectivos para o ano 2030:

- Alcanzar o méaximo absoluto de emisidéns de gases de efecto invernadoiro para ese ano
e se é posible antes.

- Conseguir que o 20 por cento do mix proveia das enerxias non f6siles.

- Reducir un 60-65 por cento a intensidade de carbono da economia comparada coa do
ano 2005.

- Incrementar o stock da masa forestal en 4.500 milléns de metros cibicos, comparado
co existente no ano 2005.

Semanas antes do comunicado conxunto entre os presidentes Xi Jinping e Obama, a Chi-
na fixera plblica a sta decisién de alcanzar en 2020 o pico do seu consumo de carbén®. Esa
declaracién implicaba que o plan enerxético que fara posible situar o maximo das stas emi-
siéns para o ano 2030 estaba plenamente perfilado. De feito, o goberno da China considera
gue hai marxe de manobra para lograr que o seu pico de emisions se produza antes desa data.

Desde unha perspectiva xeopolitica mais ampla, o século XXI estd chamado a cofiecer o
ascenso pacifico da China como potencia mundial. Tras a paréntese dun século e medio en
que perdeu a sua histérica centralidade como resultado da dominacién colonial, o colapso da
dinastia imperial, a devastadora contenda co Xapén e a longa guerra civil, a China disponse
a regresar ao lugar de referencia que desempefiou desde que se constituiu como Estado
unificado hai vinte e tres séculos. En poucos anos a stia economia superaria en magnitude a
dos Estados Unidos. Os responsables politicos do Partido Comunista da China continuaran
afanados na eliminacion das bolsas de pobreza que permanecen nas inmensas zonas agrico-
las do interior e, dese xeito, buscaran fortalecer a lexitimidade do actual sistema politico. Hai
razéns historicas, culturais e xeopoliticas para considerar que os estadistas chineses manteran
unha actitude responsable cara ao cumprimento dos compromisos nacionais sobre o cambio
climatico. Son conscientes de que a posicién do seu pais é crucial para lograr que o problema
non traspase os limiares de seguridade identificados pola comunidade cientifica. Se o cambio
climatico se descontrola, destruird importantes elementos do capital natural da China, obsta-
culizarad gravemente o seu desenvolvemento econémico e xerara unha profunda desestabili-
zacién internacional que acabaré afectando de forma negativa as sdas expectativas globais.

Estados Unidos

Tras o inicio do segundo mandato en 2013, Obama situou o cambio climatico nun lugar
moi destacado da axenda do seu Goberno, e o tema da seguridade nacional foi unha das
mensaxes que o vertebraron. O plan presentado &s Naciéns Unidas con ocasién do Cumio do
Clima de Paris pretende reducir as emisiéns nun 26-28 por cento no ano 2025 respecto as de
2005. O 60 por cento desas reduciéns vira do Plan de Accién sobre o Clima, en que se abor-
dan os principais sectores emisores —xeracion eléctrica, transporte e edificios—. O mencionado
obxectivo implica un ritmo de descarbonizacién anual do 4,3 %, o que supén case duplicar
o ritmo de descarbonizacién que seguiu a economia norteamericana entre 2000 e 2015, o
2,6%. O Clean Power Plan (CPP) é o instrumento de politica climatica mais importante den-
tro do Plan de Accién sobre o Clima. O CPP céntrase na reducién das emisiéns nas plantas de
xeracion eléctrica. Require dos cincuenta Estados federais que presenten os seus respectivos
programas de reducién de emisiéns nas plantas de xeracién eléctrica.

No horizonte de 2030, o proceso politico dos Estados Unidos presenta incertezas que
poderian condicionar de forma negativa a consolidacién e o avance do Acordo de Paris. O
Partido Republicano continGa instalado nunha posicién enfrontada ao consenso da ciencia
do clima e da comunidade internacional. Mentres que no caso da China hai razéns de peso
para considerar que a sla traxectoria enerxética-climatica ata 2030 vai ser clara e sostida, no
caso dos Estados Unidos as incertezas derivadas do proceso politico son importantes. Non se
poden descartar, mesmo, retrocesos debidos a decisions xudiciais, dado que boa parte das
politicas climaticas impulsadas pola Administracién de Obama foron levadas aos tribunais.

Non obstante, a mais longo prazo, se Europa e a China se mantefien firmes no seu com-
promiso e orientacion estratéxica cara a descarbonizacién progresiva da economia, o esce-
nario mais probable, na mifia opinién, é o que prevé os Estados Unidos coliderando a gran
transformacion da enerxia que precisa a crise do clima. Unha vez que vaian quedando atrés
as resistencias politicas e econdémicas relacionadas coa perpetuacién do modelo baseado nas
enerxias fosiles e este quede asociado na conciencia da sociedade norteamericana ao “vello
século XX”, o caracter emprendedor da nacién e a sta proverbial autoconfianza e orientacién
pragmatica (lets’s do it) situarana a fronte dunha das transformaciéns chamadas a definir o
século XXI.

Europa

A Unién Europea mantivo a sta posicion de compromiso e liderado ao longo das dias
décadas antes mencionadas, 1994-2014, porque fixo da loita contra o cambio climatico un
elemento central da sta politica internacional. A sta posicién pivotou sobre dous eixes: cara
ao interior, presentar resultados reais de mitigacion, liderar desde o exemplo. Cara ao exterior,
atraer a unha posicion de responsabilidade os Estados Unidos e a China, sen os que é imposi-
ble reconducir a crise do clima. Malia existiren erros e contradiciéons importantes (sobre todo
no desefio e aplicacién da politica de compravenda de permisos de emision), a traxectoria
xeral da UE-28 presenta un balance positivo. Ao finalizar 2014, as emisiéns foron un 23 %
menores que as do ano de referencia, 1990, mentres que a economia crecera nese tempo un
46 % en termos reais. A diferenza da experiencia dos Estados Unidos, a existencia dun amplo
consenso arredor das mensaxes da comunidade cientifica entre as principais forzas politicas,
a sociedade civil e a clase empresarial mostrouse decisiva.

Ante o Cumio do Clima de Paris, o Consello de Europa, na sta reunion de outono de 2014,
aprobou os seguintes obxectivos. Reducir as emisiéns un 40% para o ano 2030 respecto a

1990 (coas politicas actuais estimase que no ano 2020 a reducién de emisiéns xa superaria o
25%). Incrementar a presenza das renovables no mix enerxético ata situalas (como minimo)
no 27 %, desde o 15% actual. Finalmente, diminuir o consumo de enerxia 0 27 % en relacion
coa tendencia a través da eficiencia.

India

Desde o Cumio da Terra que tivo lugar en Rio de Janeiro en 1992, a posicién da India
acerca do cambio climatico pivotou sobre o concepto de “non é nosa responsabilidade, que
0 arranxen os paises ricos”. A economia india creceu de forma moi notable desde os comezos
do século XXI°. O pais de referencia do subcontinente asiatico outérgalle unha prioridade ab-
soluta & continuacién do seu desenvolvemento econémico de maneira que lle permita aliviar
as stas grandes bolsas de pobreza. No camifio, a India busca afirmarse como potencia global
emerxente apoiada no peso da sia demografia®.

O plan presentado pola India & Naciéns Unidas con ocasién do cumio do clima propén
reducir a intensidade de carbono da economia, non asi as emisiéns de gases de efecto in-
vernadoiro en cifras absolutas. O obxectivo é diminuir a intensidade nun 33-35% no ano
2030 respecto ao nivel de 2005. Ademais, proponse ampliar a presenza das renovables no
mix enerxético ata alcanzar un 40% no ano 2030 na xeracion eléctrica (enerxias non fosiles,
incluindo a nuclear).

As actuais emisions de gases de efecto invernadoiro da India equivalen as da China hai 25
anos. Mentres que as emisions per capita chinesas xa se igualaron as da Unién Europea, as da
India son a terceira parte das europeas e a sexta parte das dos Estados Unidos. Conta, ade-
mais, con importantes reservas de carb6n e centos de milléns de persoas pobres sen acceso
a electricidade. En consecuencia, a tentacién de reproducir o modelo da China dos dGltimos
20 anos, baseado no uso masivo de carbén para xerar enerxia eléctrica, vai ser incesante e
poderosa’. Non é casualidade que, tras presentarse as conclusiéns do Cumio do Clima de
Parfs, altos oficiais do departamento de industria reafirmasen a vontade do seu pais de manter
os seus plans enerxéticos baseados no carbén. A curto e medio prazo, o escenario definido
polo uso masivo de carbén para a xeracion de enerxia eléctrica na India é unha das principais
ameazas para alcanzar o obxectivo aprobado en Paris. Se un pais que se encamifia cara aos
1.500 milléns de persoas sita no centro do seu modelo enerxético o consumo masivo de
carbén, a crise do clima entrara nunha zona sen saida e o limiar de seguridade dos 1,5-2°C
irdsenos das mans.

Rusia

A actual posicién de Moscova ante o cambio climatico evolucionou desde o escepticismo
e a ironia de hai unha década a unha educada indiferenza. Ainda hai poucos anos, os esta-
distas rusos consideraban factible que o seu pais resultase favorecido polo cambio climatico.
Consideraban que as xigantescas estepas siberianas, xeadas boa parte do ano, poderian non
s6 volverse mais transitables, senén que como consecuencia do incremento da temperatura o
seu pais acabaria incorporando grandes extensions de terra & actividade agricola. Non obstan-
te, a vaga de calor extrema que azoutou a capital e boa parte de Rusia no veran de 2010 puxo
fin a aquela ilusién. Responsables meteoroléxicos rusos afirmaron que foi a peor vaga de calor
dos Ultimos mil anos. Como resultado daquel evento climético extremo, faleceron 15.000
persoas, xeraronse centenares de incendios salvaxes, diversas bases de misiles nucleares foron
provisionalmente desprazadas e asistiuse ao colapso de boa parte da colleita anual de cereais
(Rusia é un dos celeiros do mundo).

76_% | A&C | ISSN: 1887-0287 | Vol. 11_nam. 2 (xullo-decembro 2016) |



Tras o Acordo de Paris: elementos para unha estratexia de saida & crise do clima

No seu plan nacional ante as Naciéns Unidas, Rusia presentou o obxectivo de diminuir
un 30% as emisiéns no ano 2030 respecto ao ano 1990. Segundo célculos realizados por
Carbon Tracker Initiative, se nese obxectivo se inclie a absorcion de carbono por parte das
grandes masas forestais do pais (taiga), a diminucién das emisiéns en 2030 quedaria entre o
6 e 0 11% respecto a 1990. Suporia de feito un incremento do 30% respecto as emisions do
ano 20128. En consecuencia, non cabe esperar que Rusia actle a medio prazo como un actor
seriamente comprometido na reconducién do cambio climatico.

Brasil

Ao longo de mais dunha década, 2002-2014, Brasil protagonizou un salto importante na
sa proxeccion internacional, ao constituir un marco de relaciéns estable con potencias glo-
bais como a China, a India e Rusia, e rexionais como Sudafrica (os BRICS), e aspirar de forma
decidida a un asento permanente no Consello de Seguridade das Naciéns Unidas. Ao rematar
0 ano 2014, o seu produto interior bruto alcanzara os 3.264.000 milléns de US$. Agora a
situaciéon é moi diferente. Brasil atépase sumido na maior crise econdmica dos Ultimos vinte
e cinco anos e na maior crise politica desde que recuperou as institucions democréticas en
1985.

A curto prazo non se dan as condicions para que Brasil sexa un actor relevante en relacion
co Acordo de Paris. Ademais, os obxectivos presentados polo seu Goberno ante as Nacions
Unidas con ocasion do cumio do clima quedaron postas en dibida®. Un informe oficial, publi-
cado en abril de 2016 polo Ministerio de Ciencia e Tecnoloxia, revelou que as cifras de emi-
si6ns de gases de efecto invernadoiro do ano 2005 (o utilizado como referencia no seu plan
nacional) non son validas. En lugar dunhas emisiéns de 2.100 milléns de toneladas de CO,
equivalente, as reais serian de 2.730 MtCO, eq., un 28 % superiores'. A correccién supuxo
un fracaso, xa que o xigante latinoamericano se presentou ante a comunidade internacional
como o primeiro pais en vias de desenvolvemento que asumia o compromiso de diminuir
as stias emisions de gases de efecto invernadoiro en cifras absolutas''. Agora o plan no seu
conxunto quedou posto en dubida. Habera que esperar a unha reformulacién deste para
cofiecer o alcance da ambicién climatica de Brasil.

Indonesia

Indonesia é un vasto arquipélago formado por 17.508 illas que se desprega ao longo
dunha extensién de cinco mil quilémetros entre o sueste asiatico e Oceanfa. Conta cunha
poboacion de 252 milldéns de persoas, a cuarta maior do mundo, e o seu produto interior
bruto, 878.000 milléns USD en 2013, é o maior desa zona de Asia. O mix enerxético de Indo-
nesia esta baseado case totalmente, 0 95 %, no consumo de combustibles fésiles. O consumo
enerxético aumentou un 40 por cento desde comezos do século, ao que hai que engadir que
Indonesia protagoniza un dos procesos de deforestacion de selvas primarias mais agresivos
do mundo'.

O plan nacional presentado ante as Nacidéns Unidas non prevé a diminucién de emisions
en cifras absolutas, s relativas. Formula unha reducién non condicionada do 29% no ano
2030 respecto & tendencia. Esa cantidade poderia alcanzar o 41% (respecto & tendencia)
se recibise suficiente axuda financeira e tecnoldxica internacional. As cifras de emisions de
Indonesia inclden as relacionadas coa deforestacién e a destrucion das turbeiras. Ambos os
dous factores alcanzaron unha media do 68 % das emisions totais do pais ao longo da Ultima
década. O plan nacional considera, asi mesmo, un importante aumento da presenza das
renovables no mix enerxético nacional, pasando do 6% actual ao 23% no ano 2025. Ao

mesmo tempo, asume un importante desenvolvemento da xeracion eléctrica procedente da
combustién do carbon.

Xapon

Entre os anos 2000 e 2010, o 14% da enerxia do Xapén procedia de fontes nucleares.
Tras a catastrofe de Fukushima, o oco deixado pola enerxia nuclear foi cuberto polo gas (5 %),
o carbén (4%), o petréleo (3%) e as enerxias hidraulica e solar (2%). En consecuencia, a
intensidade de carbono da economia xaponesa incrementouse.

O plan nacional presentado polo Xap6n ante o cumio do clima pretende reducir as emi-
siéns (no ano 2030) un 26 % respecto as do ano 2013, o que equivale a unha diminucién do
18 % respecto ao ano de referencia, 1990. Se, ademais, se ten en conta que o Xapdn prevé
acudir as contas de LULUCF"? e & adquisicién de créditos internacionais de carbono, o esforzo
real nacional de mitigacion poderia quedar no 7-11% respecto as emisiéons do ano 1990. A
estratexia enerxética presentada polo Goberno non considera a progresiva descarbonizacién
da economia xaponesa, ao incluir a construcién de novas centrais térmicas de carb6n para xe-
rar electricidade nos préximos anos. En consecuencia, non se dan as condiciéns para esperar
que o Xapdn actle con liderado e conviccién nos préximos anos ante a alteracién do clima.

4 ELEMENTOS PARA UNHA ESTRATEXIA DE SAIDA

Na mifia opinién, hai tres preguntas basicas que deben orientar a estratexia de saida
da crise do clima da Terra: Como se define o problema? Que cémpre facer para recondu-
cilo? Quen estéd en condiciéns de liderar ese proceso?

Primeiro. Como se define o problema? Dependendo da resposta, os gobernos outor-
garanlle un nivel de importancia ou outro: high politics fronte a low politics. No primeiro
caso, seran os xefes de Estado e de goberno, xunto cos seus ministros de asuntos exterio-
res, os que leven a batuta estratéxica do tema. No segundo, quedara en mans dos depar-
tamentos e ministerios de medio ambiente ou, no mellor dos casos, de enerxia e medio
ambiente. Estéa claro que a tendencia dos Ultimos anos é cara a primeira opcion. A razén
é que, malia que o cambio climatico presenta un grave problema ambiental, econémico
e social, nos confronta sobre todo cun problema emerxente de seguridade mundial e
nacional. Ese é o aspecto clave do tema e asi é como se percibe nas capitais decisivas.

O acordo entre a China e os Estados Unidos de finais de 2014 foi posible porque, en
anos recentes, se instalara en Washington a conviccién de que o cambio climatico sup6n
unha ameaza & sta seguridade nacional. Foron os gobernos europeos e a propia Unién
Europea os que primeiro formularon ese enfoque do problema. No ano 2007, o Goberno
do Reino Unido levou o asunto ao Consello de Seguridade das Naciéns Unidas nunha
reunién especial en que participaron cincuenta e catro Estados. En 2008, o daquela Alto
Representante para a Politica Exterior e de Seguridade da UE, Javier Solana, presentoulle
ao Consello Europeo o informe titulado Cambio climdtico e seguridade internacional'*. Ese
mesmo ano, a actualizacion da Estratexia de Seguridade Europea (European Security Stra-
tegy. Providing Security in a Changing World), incluiu o cambio climatico entre as ameazas
relevantes.

Ainda que foron os gobernos do vello continente e a propia Unién Europea os que
levaron a iniciativa dese enfoque, en anos recentes foron os Estados Unidos os que maior
relevancia e proxecciéon politica lle outorgaron a ese aspecto decisivo do problema. Entre

os antecedentes, dous informes aparecidos no ano 2007 por parte de influentes think
tanks. O primeiro foi elaborado pola CNA Corporation e denominabase National Security
and the Threat of Climate Change'®. Na sUa elaboracién participou un grupo de almirantes
e xenerais de tres e catro estrelas que, malia estaren formalmente retirados, conservaban
un gran prestixio na institucién militar. O segundo, The Age of Consequences: The Foreign
Policy and National Security Implications of Global Climate Change'®. Anos despois, en 2012,
Michael McElroy, da Universidade de Harvard, e James Baker, antigo director da National
Oceanic and Atmospheric Administration, presentaron por solicitude da CIA o estudo de-
nominado Climate Extremes: Recent Trends with Implications for National Security'’. En 2014
publicouse o segundo informe da CNA Corporation co significativo titulo National Security
and the Accelerating Risk of Climate Change'8, en que, de novo, un importante grupo de
altos oficiais retirados achegaban a sGa vision e experiencia ante o problema.

Tras o inicio do segundo mandato do presidente Obama en 2013, o cambio climéatico
situouse nun lugar destacado da axenda do seu Goberno, e o tema da seguridade nacio-
nal foi unha das mensaxes que o vertebraron. Asi, en febreiro de 2014 o secretario de
Estado, John Kerry, cualificou en Indonesia o cambio climatico como “a arma de destru-
cién masiva mais perigosa do mundo”. O propio presidente, entrevistado polo xornalista
do New York Times Thomas L. Friedman no marco da serie-documental Years of Living
Dangerously, de ampla difusién nacional, afirmaba que o maior problema que presenta o
cambio climatico para os Estados Unidos é un “problema de seguridade nacional derivado
do posible colapso de estados enteiros que non poderdn xestionar os numerosos e graves
impactos producidos e multiplicados pola alteracién do clima”. A plasmacién oficial da
importancia que os Estados Unidos lles outorgan as implicaciéns da alteracién do clima
na sla seguridade nacional quedou recollida na revisién cuadrienal do documento de
planificacién estratéxica levada a cabo en 2010 polo Departamento de Defensa, asi como
na Estratexia Nacional de Seguridade aprobada ese ano. Quedou asi mesmo incorporada
na revisiéon de 2014 (Quadrennial Defense Review)'. Finalmente, compre destacar que en
abril de 2016 o presidente dos Estados Unidos, Barack Obama, no marco dunha entrevista
en profundidade sobre politica exterior, se referiu ao cambio climatico dicindo que “se
non é reconducido supén potencialmente unha ameaza existencial para o mundo” (The
Atlantic, abril 2016)%.

Respecto & consideracion por parte do Consello de Seguridade das Naciéns Unidas do
cambio climatico como un problema que requirise a sGa atencidn, hai que sinalar que,
con posterioridade & mencionada reunién de 2007, o Consello abordou o tema noutras
ddas sesions. A primeira en 2011 por iniciativa de Alemafia, que desempefiaba naquel
momento a presidencia. A seguinte en 2013, por iniciativa conxunta do Reino Unido e de
Paquistan. Meses antes de convocar esta Gltima reunién, o suroeste de Gran Bretafia cofie-
cera as maiores chuvias e inundaciéns dos Gltimos douscentos cincuenta anos, desastres
que levaron o lider laborista e antigo secretario de Estado de Enerxia e Cambio Climatico
Ed Miliband a afirmar que “o cambio climatico é hoxe en dia un asunto de seguridade
nacional que non sé ten o potencial de desestabilizar e causar conflitos entre as rexions do
mundo, senén de destruir as casas, as ocupacions e os negocios de milléns de britanicos”.

A China tamén deu pasos importantes nesa direccién. No ano 2014 aprobou unha
declaracién oficial de “guerra contra a contaminacién”. A contaminacién derivada do
uso masivo de carb6n xerou nas ddas Gltimas décadas un grave problema de satde nas

cidades chinesas e deu pé a numerosas protestas sociais, en especial entre as clases medias
urbanas. A mencionada declaracién era unha resposta 4 demandas sociais de salide e
reflectia unha importante reordenacién das prioridades da politica chinesa. Non en van,
a maior preocupacion da elite dirixente do Partido Comunista Chinés é a estabilidade
social (a China cofieceu ao longo da sta historia numerosos derrocamentos de dinastias
e gobernos como consecuencia das mobilizacions populares). Ese cambio nas priorida-
des politicas reflectiuse no primeiro informe nacional de seguridade, o National Security
Bluebook. Tanto o cambio climatico como a contaminacién do aire foron incluidos no do-
cumento como novos problemas de seguridade nacional, e como tales foron presentados
no informe presentado por Xi Jinping ao Consello Nacional de Seguridade da China en
2014. E é que, ademais da extrema gravidade da contaminacién do aire nas cidades, es-
tudos propios realizados pola comunidade cientifica chinesa confirmaron que os impactos
derivados da alteracién do clima xa lle estan a ocasionar graves problemas ao pais: avance
da desertizacion, escaseza crecente de auga nalglns dos seus rios mais importantes, im-
pactos no litoral, etcétera. Os ditos estudos alertaron de que, se o cambio climatico non
é reconducido, a China sufrira impactos moi graves.

En definitiva, tanto nos Estados Unidos como na China e na Unién Europea, o framing
do problema é que supdén unha grave ameaza para a sia seguridade nacional, asi como
para a seguridade mundial. Esta é a razon pola que foron os seus maximos lideres politicos
0s que asumiron o protagonismo na resposta, facendo posible o éxito do cumio de Paris.

Segundo. Enfrontdmonos cun problema emerxente, non convencional, de seguridade
global. Que se debe facer para resolver o problema? Resposta: descarbonizar de forma
acelerada o sistema enerxético. Recentes estimacions do Met Office Hadley Center for Cli-
mate Change do Reino Unido, un dos centros cientificos de referencia internacional sobre
o cambio climatico, indican que, ao ritmo actual de incremento das concentraciéns de
CO, na atmosfera, en dlas décadas se tera alcanzado unha concentracién de 450 partes
por millén (ppm), limiar asociado ao aumento de 2°C de incremento da temperatura?'.

Se se levan a cabo os plans nacionais de mitigacion presentados ante as Naciéns Uni-
das con ocasién do Cumio do Clima de Paris, os dous escenarios climaticos mais disrupti-
vos dos analizados polo IPCC nos seus informes de 2013 e 2014 (figura 1, RCP 8.5 e RCP
6.0) quedarian descartados. Coas medidas de mitigacion aprobadas polos respectivos
gobernos nacionais (se ben ainda non executadas), a traxectoria de emisiéns conduciria,
segundo a avaliacion realizada polas Naciéns Unidas, a un incremento da temperatura
a finais deste século entre 2,7 ou 3 °C. Agora ben, como queda reflectido na figura 1, a
Unica traxectoria compatible coa preservaciéon do mencionado limiar de seguridade é a
denominada RCP 2.6. Implica situar o pico de emisidns totais cara ao ano 2020 e comezar
un descenso prolongado e constante destas ata situalas a cero na segunda metade deste
século.

Figura 1. Escenarios climaticos segundo o IPCC, 2014

A comunidade internacional reafirmou por medio do Acordo de Paris que non prevé outro
escenario diferente do de preservar o limiar de seguridade dos 2°C; mesmo se reformulou
de xeito mais ambicioso ao sinalar que se perseguira que o incremento da temperatura non
supere os 1,5°C. En consecuencia, o debate agora non é sobre o obxectivo, senén sobre a
estratexia para alcanzalo. A mencionada avaliacion realizada polas Nacions Unidas dos plans
nacionais de mitigacién estimou que no ano 2030 existira un gap, unha diferenza, de 15
GtCO, eq. entre a traxectoria derivada dos ditos plans e a que require preservar o limiar de
seguridade dos 2°C. O Unico xeito eficaz de pechar esa fenda é pérlle fin & combustion do
carbdn para usos enerxéticos, que representa o 30 % do total das emisiéns mundiais de gases
de efecto invernadoiro.

Nese sentido, hai sinais que inducen a certa esperanza. Datos recentes da Axencia In-
ternacional da Enerxia (IEA, 2016)* indican que as emisiéns de CO, relacionadas co uso da
enerxia permaneceron constantes, arredor dos 32.100 millons de toneladas de CO,, ao longo
de 2014 e 2015. A AIE sinala que € a primeira vez en corenta anos que unha estabilizacién
das emisions como a mencionada non € consecuencia dunha contraccién da economia mun-
dial?. A causa directa foi a diminucién do consumo de carbén en paises como a China e os
Estados Unidos, os dous maiores consumidores dese combustible f6sil, asi como no conxunto
da OCDE. De feito, en setembro de 2015, Goldman Sachs presentou un informe en que de-
fende que en 2013 se alcanzou o pico de producién e consumo de carbén a escala global?*. O
informe considera que o descenso do consumo na China veu motivado por razéns estruturais
tales como a reorientaciéon da economia cara a sectores menos intensivos en enerxia, a nece-
sidade de dar resposta aos graves problemas de contaminacion e os compromisos internacio-
nais sobre o cambio climatico asumidos pola China na area internacional. Nos Estados Unidos,
o consumo de carbén entre os anos 2005 e 2015 diminuiu un 27 %. O consumo contraeuse
tamén en Europa, ainda que en paises como Alemaria e Polonia segue tendo unha presenza
significativa no seu mix enerxético. A India foi a excepcién entre as moi grandes economias.
A tese defendida por Goldman Sachs é que a transicion econémica-enerxética que iniciou a
China é estrutural e a longo prazo, polo que o descenso do seu consumo de carbén non fixo

senén comezar. A China consome a metade do carb6n mundial, o que, unido as tendencias
dominantes noutros grandes mercados internacionais como os Estados Unidos, Europa e o
Xapoén, fixo que desde diversos centros de analise se considere que o carbén iniciou un declive
a longo prazo. Noutras palabras, coa importante excepcién da India, as grandes economias
comezaron a abandonar o combustible fésil mais emisor e contaminante.

Chegados a este punto, cémpren unhas palabras sobre a India, xa que no horizonte de
2030 pode converterse no maior obstaculo para unha retirada masiva e acelerada do carb6n
do mix enerxético mundial. A India duplicou o seu consumo do dito combustible fésil na ul-
tima década, 2005-2015, alcanzando este Gltimo ano un total de 865 millons de toneladas.
As stas emisions de CO, aumentaron en consecuencia a un ritmo anual do 7% entre 2004 e
20174. No horizonte de 2030, o escenario definido polo uso masivo de carbén para a xeracion
de enerxia eléctrica na India €, na mifa opinién, a principal ameaza para alcanzar o obxectivo
aprobado en Paris. Unha das cuestions estratéxicas mais importantes sobre o futuro do acordo
é entender a importancia deste problema e actuar en consecuencia. Se un pais que se enca-
mifa cara aos 1.500 milléns de persoas en 2030 sita no centro do seu modelo enerxético
0 consumo masivo de carbodn, a crise do clima entrara nun camifio sen saida e o limiar de
seguridade dos 1,5-2°C non sera alcanzable. A experiencia da China ensina de forma inape-
lable que, se un xigante demogréfico basea o seu desenvolvemento enerxético no consumo
masivo de carbén, os esforzos de mitigacién de emisions do resto de paises quedan en boa
medida “anulados”.

Na segunda etapa, 2031-2050, supondo que a phase out do carbén tivese éxito durante
a primeira (2017-2030), a prioridade seria retirar do sistema os derivados do petréleo. Para
iso é necesario que nos préximos anos se avance cara a un transporte e mobilidade eléctricos,
ao tempo que a xeracion de electricidade descansara cada vez mais en enerxias renovables.
En definitiva, no prazo dunha xeraciéon haberia que retirar o carbén e o petréleo do sistema
enerxético, utilizando o gas, onde sexa imprescindible, como vector de transicién. Sé asi sera
viable que no ano 2050 as emisions totais de gases de efecto invernadoiro sexan inferiores as
20 xigatoneladas de CO, equivalente, desde as aproximadamente 55 GtCO, eq. emitidas en
2015. Noutras palabras, s6 asi se podera reconducir a traxectoria das emisiéns de maneira que
a ameaza de seguridade mundial que supén o cambio climatico non entre nunha situacién
irreversible.

Terceiro. Que paises estan en condiciéns de liderar este proceso? Que naciéns tefien a
fortaleza econémica, o poder de persuasion e a autoridade politica para impulsar esa transi-
cién enerxética? Da analise presentada nas paxinas anteriores, dedlicese que entre os grandes
emisores, Rusia, a India, o Xapdn, o Brasil e Indonesia non estan en condiciéns econémicas e/
ou politicas de asumir un papel de liderado na transicién enerxética cara a unha descarboni-
zacién da economia mundial. Polo menos no horizonte a medio prazo, o ano 2030.

Na mifia opinién, son as naciéns que se sentan de forma permanente no Consello de
Seguridade (coa excepcién de Rusia polas razéns explicadas) as que tefien nas sGas mans a
principal responsabilidade nesta transicion e a capacidade para liderar ese proceso.

Tal como se analizou, o tempo dispofiible para reconducir a situacion é limitado, xa que
hai efectos irreversibles e procesos de retroalimentacién positiva en xogo. A mediados de
século, a poboacién mundial serd de 9.600 milléns. O 90% da humanidade vivird no que
hoxe denominamos paises emerxentes e en desenvolvemento. Dada a fortisima presenza
das enerxias fésiles no mix enerxético mundial, existe unha poderosa inercia instalada no

sistema econémico-demografico-enerxético que se transmite as emisiéns de gases de efecto
invernadoiro. Reconducir a traxectoria das emisions, de maneira que se evite un incremento
da temperatura superior aos 2°C (1,5°C tras o cumio de Paris), vai exixir toda a capacidade
de liderado e persuasiéon das naciéns que son o Gltimo recurso no mantemento da paz e a
seguridade internacional, é dicir, os membros permanentes do Consello de Seguridade?. A
transicién cara a un sistema enerxético que vaia deixando atras os recursos fésiles € unha ta-
refa inxente. O sistema enerxético baseado no carbén, no petréleo e no gas estivo na base do
desenvolvemento econémico global desde a Revolucién Industrial. S6 a consideracién da cri-
se do clima como un problema de seguridade mundial e nacional por parte dos Estados deci-
sivos sera capaz de mobilizar e soster no tempo a enerxia politica que se necesita para situar a
traxectoria das emisiéns nunha direccién compatible coa preservacién do limiar mencionado.

En definitiva, tal como quedou en evidencia no proceso internacional que conduciu ao
Acordo de Paris, correspondelle & China, aos Estados Unidos e & Unién Europea liderar a saida
da crise do clima. Noutras palabras, no horizonte de 2030 a xeopolitica do cambio climatico
vai pivotar sobre a relacién entre esas tres potencias. Por suposto, o anterior non é contradi-
torio co feito de que noutros &mbitos a competencia e a rivalidade non sé continuard, senén
gue se incrementara. Agora ben, a mensaxe que aqui interesa destacar é que a desestabili-
zacién do clima da Terra non ten saida @ marxe dunha sélida colaboracién estratéxica e un
liderado compartidos entre os Estados Unidos, a China e Europa. Sé eles estan en condiciéns
de liderar o proceso de descarbonizacién progresiva do sistema enerxético mundial. Sé eles
estan en condiciéns de evitar que a ameaza existencial potencial que supén a crise do clima
da Terra se faga realidade.

NOTAS

1 http://unfccc.int/resource/docs/2015/cop21/eng/07.pdf.

2 En lugar de conducir a un incremento da temperatura a finais do século XXI de 4,5-5°C, a nova traxectoria implicara un incremento
de 2,7-3°C.

3 O mencionado informe de avaliacién cuantificou en 15 xigatoneladas de CO, equivalente a diferenza que existird no ano 2030 entre a
traxectoria derivada dos compromisos nacionais e a que require o limiar dos 2°C.

4  Aintencion das autoridades chinesas € situar o dito consumo nun maximo de 4.200 millons de toneladas anuais, aproximadamente
un 16 por cento maéis que a cantidade de carbon utilizada en 2013. O consumo total de enerxia primaria en 2020 serd, segundo esa
planificacién, de 4.800 milléns de toneladas equivalentes de carbén.

5 O produto interior bruto da India no ano 2014 foi de 7.393.000 milléns de US$, ddas veces e media superior ao que tifia no ano 2000.
O seu consumo enerxético aumentou méis do dobre nese periodo.

6  Prevese que no ano 2030 sera o pais mais poboado do mundo, cunha poboacién de 1.500 millons de persoas.
7 O seu mix desagrégase na actualidade en: carbén, 56 %; petréleo, 28 %; gas, 7 %; renovables, 7 %; nuclear, 1%.

8  Segundo as estimacions de Carbon Tracker Initiative, Rusia espera incrementar as emisiéns ata os 3.000-3.200 millons de toneladas de
CO, equivalente no ano 2030 (excluindo LULUCF), desde os 2.800 mtCO, eq. do ano 2012.

9 O plan do Brasil, agora en revisién, propuxérase o obxectivo de reducir as stias emisiéns netas (incluindo LULUCF) un 37 % para o ano
2025 en relacion co ano 2005 e un 43% para o ano 2030. Asi mesmo, reducir a deforestacion da Amazonia no ano 2030 un 80%
respecto 4 media da década entre 1996 e 2005. E que 12 millons de hectéreas de selva desa rexién sexan restauradas/reforestadas para
ese ano.

10 A correccién dos datos oficiais apenas sorprendeu a comunidade de expertos no tema. O plan nacional presentado as Nacions Unidas
polo Brasil formulaba que, entre os anos 2005 e 2012, as emisions de GEl diminuiran un 41 % como resultado da drastica diminucion
da deforestacion na Amazonia. Non obstante, eses datos non coincidian coa base de datos oficial da Unién Europea, EDGAR, como
pode comprobarse na taboa 2.

11 Este era un paso importante, xa que, tradicionalmente, os paises en desenvolvemento presentan os seus obxectivos de mitigacion
de emisions en termos relativos (diminucién respecto a tendencia, diminucién en termos de proporcion co produto interior bruto,
etcétera).

12 As emisions de Indonesia relacionadas coa deforestacion supuxeron entre o 30 e 0 40 % das emisions mundiais debidas & deforestacion
na década comprendida entre os anos 2000 e 2010.

13 Land use, land use change and forestry.

14 http://www.consilium.europa.eu/uedocs/cms_data/docs/pressdata/en/reports/99387.pdf.
15  https://www.cna.org/reports/climate.

16  http://csis.org/files/media/csis/pubs/071105_ageofconsequences.pdf.

17  http://environment.harvard.edu/sites/default/files/climate_extremes_report_2012-12-04.pdf.
18 http://www.cna.org/sites/default/files/MAB_2014.pdf.

84_% | A&C | ISSN: 1887-0287 | Vol. 11_nam. 2 (xullo-decembro 2016) |



Tras o Acordo de Paris: elementos para unha estratexia de saida & crise do clima

19  http://www.defense.gov/pubs/2014_Quadrennial_Defense_Review.pdf.
20 http://www.theatlantic.com/magazine/archive/2016/04/the-obama-doctrine/471525/.
21 https://www.theguardian.com/environment/2016/jun/13/carbon-dioxide-levels-in-atmosphere-forecast-to-shatter-milestone.

22 https://www.iea.org/newsroomandevents/pressreleases/2016/march/decoupling-of-global-emissions-and-economic-growth-confir-
med.html.

23 De acordo co Fondo Monetario Internacional, a economia mundial creceu o 3,4% en 2014 e 0 3,1% en 2015.
24 http://ieefa.org/goldman-sachs-peak-coal-occurred-in-2013/.

25 No tema do cambio climatico é razoable considerar que tras Francia e o Reino Unido esta o conxunto da Unién Europea cos seus 510
milléns de persoas.

